
സംസ്ഥാനത്തെ വൻകിട വ്യവസായ സ്ഥാപനങ്ങൾ

ചോദ്യം ഉത്തരം

ശ്രീ. എൻ. ഷംസുദ്ദീൻ
ശ്രീ. പി. രാജീവ്

(നിയമം, വ്യവസായം, കയർ വകുപ്പ് മന്ത്രി)

(എ) 2016 ന് ശേഷം സംസ്ഥാനത്ത് ഏതെങ്കിലും വൻകിട

വ്യവസായ സ്ഥാപനങ്ങൾ ആരംഭിച്ചിട്ടുണ്ടോ;
(എ)

ഉണ്ട്.

(ബി) എങ്കിൽ പ്രസ്തുത സ്ഥാപനങ്ങൾ ഏതെല്ലാമാണെന്നും

അതിന്റെ നിർമ്മാണ പ്രവർത്തനങ്ങൾ എന്നാണ്

ആരംഭിച്ചത് എന്നതിന്റെയും വിശദാംശം

ലഭ്യമാകുമോ?

(ബി) 2016-നു ശേഷം കേരള സംസ്ഥാന വ്യവസായ

വികസന കോർപ്പറേഷന്റെ (KSIDC) വ്യവസായ

വളർച്ച കേന്ദ്രങ്ങളിലും പാര്‍ക്കുകളിലും ആരംഭിച്ച

വൻകിട വ്യവസായ സ്ഥാപനങ്ങളുടെ വിവരങ്ങൾ

അനുബന്ധം-1ആയി ചേ‍ർക്കുന്നു. 2016-നു ശേഷം

കിന്‍ഫ്ര പാര്‍ക്കുകളില്‍ ആരംഭിച്ച വന്‍കിട വ്യവസായ

സ്ഥാപനങ്ങളുടെ വിവരങ്ങള്‍ അനുബന്ധം-2 ആയി

ചേര്‍ക്കുന്നു.

കെ.എസ്.ഐ.ഡി.സി-യുടെ സാമ്പത്തിക സഹായം

ലഭ്യമാക്കുകയും പ്രവര്‍ത്തനം ആരംഭിക്കുകയും ചെയ്ത

മറ്റൊരു വന്‍കിട പദ്ധതിയാണ് ആലപ്പുഴ ജില്ലയിലെ

ചെങ്ങന്നൂരിലെ കല്ലുശ്ശേരിയില്‍ സ്ഥിതി ചെയ്യുന്ന

Dr.K.M.Cheriyan Institute of Medical Sciences
Pvt. Ltd. പ്രസ്തുത ആശുപത്രി 2020-21
കാലഘട്ടത്തിലാണ് പ്രവര്‍ത്തനം ആരംഭിച്ചത്.

കൂടാതെ സംസ്ഥാനത്ത് പ്രവർത്തിച്ചിരുന്ന കേന്ദ്ര

പൊതുമേഖലാ സ്ഥാപനമായ ഹിന്ദുസ്ഥാൻ

ന്യൂസ്‌പ്രിന്റ് ലിമിറ്റിഡിനെ സംസ്ഥാന സർക്കാർ

ഏറ്റെടുത്ത് കേരള പേപ്പർ പ്രോഡക്ട്സ് ലിമിറ്റഡ്

എന്ന പേരിൽ പുനർ നാമകരണം ചെയ്ത് വ്യവസായ

വകുപ്പിന്റെ അധീനതയിലുള്ള പൊതുമേഖലാ

സ്ഥാപനമായി പ്രവർത്തനം ആരംഭിച്ചിട്ടുണ്ട്. പ്രസ്തുത

സ്ഥാപനത്തില്‍ നവംബര്‍ 2022 മുതല്‍ ന്യൂസ്‌പ്രിന്റ്

ഉല്‍പാദനം നടന്നുവരുന്നു.

ഹിന്ദുസ്ഥാൻ ന്യൂസ്‌പ്രിന്റ് ലിമിറ്റഡിൽ നിന്നും

ഏറ്റെടുത്ത സ്ഥലത്ത് റബ്ബർ അധിഷ്ഠിത മൂല്യ വർദ്ധിത

ഉത്പന്നങ്ങൾ നിർമ്മിക്കുന്നതിനുള്ള പദ്ധതിയ്ക്കായി

കേരള റബ്ബർ ലിമിറ്റഡ് എന്ന പൊതുമേഖലാ

സ്ഥാപനം 2019-ൽ ആരംഭിച്ചു.

കേന്ദ്ര സർക്കാർ സ്വകാര്യവത്ക്കരിക്കുവാൻ

തീരുമാനിച്ച കാസർഗോഡ് ജില്ലയിൽ

പ്രവർത്തിച്ചിരുന്ന ഭെൽ-ഇ.എം.എൽ. കമ്പനി കേരള

സർക്കാർ ഏറ്റെടുത്ത് പ്രസ്തുത സ്ഥാപനത്തെ കെൽ-
ഇ.എം.എൽ എന്ന് പുനഃനാമകരണം ചെയ്ത്

പൂർണ്ണമായും സംസ്ഥാന സർക്കാരിന്റെ

അധീനതയിലുള്ള പൊതുമേഖലാ സ്ഥാപനമാക്കി

മാറ്റിയിട്ടുണ്ട്. ടി കമ്പനി 01-04-2022-ല്‍ പ്രവർത്തനം

ആരംഭിച്ചു.

സെക്ഷൻ ഓഫീസർ

